
L’Amicale di patejan Le Triole che retro-
vavan ou Pafoue, po 1’achinbyaye di j’emi
dou pate. Ouna karantanna de koradya
I’an fé on éfoua le dechando né 21 de
novenbre. M. Franthe Mouron, d’Epinde,
le dévoud préjidan 1'a oura ha velya in
remarhyin ti le j'emi e I’a releva avui
pyéji ke no j’avan pérmi no, mé de
dzouno tye dekothema. Avui le protocole
konpoja pé Marieta Bonga chekretéra I'a
bayi konyechanthe d’la bala rinkontra
d’Epinde.

I m’e chere inpochubyo dé releva tote
le gouguenete ke chon jou kontédye ha né.
Kan mimo ne vudré pa oubya ’ichtouare
dou pouro dé Tsalande konpojaye pée le
regreta poéte M. Dzoje Yérle e yé pe chon
fe Piéro. Che no j’avan on momin de
libro, le valyin M. Franthe Bourdye
ch’abadave po no j’in dre kotye jene. Kan
M. le prejidan I'a jou bayi to le toa di
trabye, Marieta I’a yé in pate le reporta-
dzo d’la bala fitha di mujike d’la Charna
ke I’ave jou yu a Prareman.

Di bi tsan chon bayi pé M. Denis Ter-
reaux, d’Arkonhyi, & che kamerado Py-
thon & Bulya. I I’an tsanta le 45 kimo
tsotin in I’'ana de Madama Frozine Rot-
zéta, de Prareman, ke I'a pacha 50 tsotin
din lé tsale. Po repondre a la demanda
dée Madama Kolly, de Friboua, la brav’
anhynanna I’e jou felichitaye e ti le pa-
tejan I'an bayi on k’il vive ke I’a bin
rejend din la chala. Du chin la chekre-
téra 1’a rapela le chovinyi d’Agnes Hyi-
min e Léon Horne, k’amavan ti dou bin
le pate ma, y no j’an tyitha tru vuto. Ti

le j’emi dou pate che chon leva ouna
menuta po rechpekta lou chovinyi kemin
no j’avan dza fé in I’ana de Lolo.

Kemin no j’ethan la velye d’la fitha
d’la benedikchyon di novale vithire d’la
chochieta dé mujiko de Trivo, M. Robert
Perle no j’a propoja de fére on piti chu-
nye d’amihya a lou j’intinhyon. Le co-
mité I’a de chuite repondu in fajin ouna
tyita pérmi no.

M. le prejidan I'a remarhya ti le pa-
tejan ¢ 1’a rapela la rinkontra de Rojé.
I I’a bayi la konyechanthe dou novi kon-
kour organija pé la Radio e la chochieta
remanda di patejan. In inkoradzin de
participa, y echpere ke din nouthra kotze,
di bravo j’emi dou pate che betichan ou
travo. Apri on deri tsan, no no chin che-
para kan M. le prejidan no j’ave choueta
la bouna rintraye.

Marieta Bonga.

Chers correspondants

Nous vous prions de nous adres-

ser vos articles a moins d’une

urgence de la derniere heure —
avant le 30 ou le 31 de chaque
mois au plus tard, avant la publica-
tion du « Conteur », sinon, nous ne
pouvons plus en garantir I’inser-

tion.
La Rédaction.

